
Ñe Kwōj Rọọl 
Ñan Ṃweo  
ālikin Kōmmour ilo 
raan kein ke ewor 
COVID-19 Nañinmej

Ñan elōñ parent, e oktak jet men kōn kōmmour kōn an wor nañinmej in COVID-19. E maroñ oktak im 
pen ilo jet wāween. Eḷaññe ear oktak men ko kwar pepe kaki ikijjien iien kōmmour, ak eḷaññe kwar jepel 
jān niñniñ eo nejōṃ ālikin an ḷotak, bōlen kwō kōṇaan jipañ ilo iien aṃ rọọl ñan ṃweo iṃōṃ. Erkein jet 
wāween in aṃ maroñ kōjparok kwe make kab bwe kwōn epaake ñan niñniñ eo nejōṃ. 

Wāween Kōjparok Kwe Make

E aorōk  
ājmour ṇe aṃ

Erkein jet ḷōmṇak kōn wāween aṃ maroñ 
lale aikuj ko aṃ make:
• Kwōn kaṃōṇōṇōik eok kōn juon shower, 

tutu, ak kein kapit ānbwinnōṃ me 
reṃṃan ippaṃ.

• Kwōn kakkije joñan wōt aṃ maroñ.
• Kwōn kajjitōk ippān jeraṃ, ajri ro re rūtto 

ḷọk, im ro jet bwe ren jipañ eok. 
• Kwōn bōk iien ñan kwe make. Kwōn jijet 

nabōj, idaak māānān, alwōj juon movie, 
kōnono juon book, ak call juon ṃōttaṃ.

Āindein an armej 
būroṃōj ak inepata jet 
iien 

Elōñ armej re būroṃōj ak inepata ālikin aer 
kōmmour. Eḷaññe ear oktak men ko kwar pepe 
kaki ikijjien iien kōmmour, ak eḷaññe kwar jepel 
jān niñniñ eo nejōṃ kōn COVID-19, bōlen kwō 
naaj būroṃōj ak inepata. Bōlen kwō naaj kōṇaan 
kōnono ippān juon ṃōttaṃ me kwōj lōke, juon 
ilo jukjuk in pād ṇe aṃ, ak juon eo ej jerbal 
ippān armej kōn ḷōmṇak ko aer kōn men eo ear 
waḷọk. Eḷaññe ewor aṃ ḷōmṇak in make bōk 
aṃ mour, kwō maroñ call ñan National Suicide 
Prevention Lifeline (Kumi in Jipañ Ro Re Kōṇaan 
Bōk Aer Mour) jabdewōt iien ilo 1-800-273-
8255 (TRS: 1-800-799-4889) ak bwebwenato ilo 
suicidepreventionlifeline.org/chat.

http://suicidepreventionlifeline.org/chat


Lale Niñniñ eo 
Nejōṃ

Ñe kwōj naajdik niñniñ eo nejōṃ, kwōn reiḷọk 
ñan mejān im ettōñ dikdik, kōnono, ak al ñe ej 
ṃōñā.

Jet iien e pen kaninnin. Ewor jipañ eḷaññe 
kwōj aikuji.
• Kwōn kajjitōk ippān taktō eo aṃ bwe kwōn 

kōnono ippān juon eo ej jipañ kōrā ro rej 
kaninnin. 

• Pukōt juon kumi in kōrā ro rej kaninnin ilo 
jukjuk in pād ṇe aṃ ak online.

Jet iien niñniñ rej jañ im abṇōṇō jekdọọn ta eo 
kwōj kōṃṃane ñan kaenōṃṃan er. Jet iien ej 
āindein bwe niñniñ ren jañ, kōn men in kajjioñ 
in jab inepata ak illu. Eḷaññe e pen ñan kwe, 
kwōn kajjitōk kōn jipañ.
• Jet iien ñe eḷap an niñniñ jañ, re kwōle, ak 

mejki, ak aikuj kiki, ak re kōṇaan bwe juon 
en kōjajaik er. 

• Ñe niñniñ eo nejōṃ e ṃōk, e maroñ 
kōṇaan ṃakūtkūt.

Jerbal Ippān Niñniñ 
eo Nejōṃ

Kwōn jab abṇōṇō ilo aṃ katak kōn wāween 
oṇaake aikuj ko an niñniñ eo nejōṃ. Eṃṃan 
ippān jet niñniñ ñe kwōj jeballe, ekāke jidik ippān, 
al, ak ewor jidik ainikien iturin, ak jet niñniñ re 
kōṇaan bwe en ejjeḷọk keroro im bwe ren tōt wōt. 

Eṃṃan ñan niñniñ eo ñe komiro jiṃor ṃōṇōṇō 
im lañlōñ ippān doon. Ñe kwōj al, kōnono book, 
im ikkure ippān niñniñ eo nejōṃ, ej jipañ bwe en 
aenōṃṃan, jeḷā bwe ejjeḷọk uwōta, im ej jipañ 
bwe en eṃṃan an kōmālij eo jerbal. 

Kajjioñ:
• kōnono book
• lale turin mejōṃ ilo glass
• kōjañ jet al
• babu laḷ ippān doon bwe en wor iien an niñniñ 

eo pedo
• ikkure ṇōṇooj
• kōṃṃan jet kain ainikien ippān niñniñ eo 

nejōṃ

Eṃṃan jibwe im kaenōṃṃan niñniñ eo nejōṃ 
kōn aṃ bọkwōje. Bōtab, e aorōk lale niñniñ eo 
bwe kwōn jeḷā ewi joñan jibwe eṃṃan ippān.

Epaak Ñan Niñniñ eo Nejōṃ 
Ñe kwōj lale niñniñ eo nejōṃ, ej eddek ami iọkwe doon. Ettōñ dikdik, 
bọkwōje, ettōñ, jānij kal, jibwe niñniñ eo nejōṃ, im naajdik e rej aolep jipañ 
bwe en eṃṃan amiro niñniñ eo epaake doon. Āinwōt juon bwe en jejjet aṃ 
kōṃṃan aolep men, men eo wōt bwe kwōn kōṃṃan joñan wōt aṃ maroñ 
ñe kwō maroñ.

• Taktō eo aṃ
• Ñan kapok jipañ iuṃwin 24-awa ñe e nana aṃ mour im ñan pukot jikin jipañ ko jet, kwōn kōnono 

ippān Washington Recovery Help Line ak ilo jukjuk in pād eo aṃ lale jikin jipañ armej kōn ḷōmṇak 
im kōmālij ko aer ilo warecoveryhelpline.org 

• National Suicide Lifeline (Jikin Jipañ Ro Rej Ḷōmṇak in Make Bōk Aer Mour) 
suicidepreventionlifeline.org  
988 (Ñan ro rej kajerbal teletypewriter (TTY, kein jeje ilo telebon) jiped 711 innem 988)

• La Leche League (Jikin jipañ ro rej kaninnin) llli.org
• March of Dimes Postpartum Depression (Jikin Jipañ Kōrā Ñe Re Būroṃōj Ālikin Iien Kōmmour)  

marchofdimes.org/pregnancy/postpartum-depression.aspx
• Perinatal Support Services (Jikin Jipañ Ro Raar Kōmmour) perinatalsupport.org/for-parents
• Period of Purple Crying (Jikin Jipañ Ñe Eḷap an Niñniñ Jañ) purplecrying.info

Ñan kajjitōk bwe ren lewōj peba in ilo bar juon wāwein, kwōn kaḷḷọk 1-800-525-0127. Armej ro rej 
jarroñroñ ren kaḷḷọk 711 (Washington Relay) ak email civil.rights@doh.wa.gov.

Jet jikin bōk jipañ

http://warecoveryhelpline.org
http://suicidepreventionlifeline.org
http://llli.org
http://marchofdimes.org/pregnancy/postpartum-depression.aspx/
http://perinatalsupport.org/for-parents
http://purplecrying.info

